Ra 6, Réneti me te Mamaetanga — Ramere/Paraire i te ata
He Karakia mo nga Ramere/Paraire o te "Wii noa iho”, o ia rd ranei o te wda o Réneti

me te Mamaetanga

Ka mea a Thu, “Ki te mea tetahi kia haere mai ki te whai i ahau, me
whakakahore ia e ia and, me amo tona ripeka, ka aru ai i ahau.”
Matiu 16.24

E te Matua atawhai

Nau ka hoki mai matou ki te wahi tika

Ki te ora tonu e kore nei e whakakorea

Hanga ki roto i a matou

He ngakau hou, he ngakau ripeneta

Kia kore e hinga e taka ranei ki te ngoikoretanga
Kia tino whiwhi ai ki te houhanga o te rongo

Ko Thu te Ariki.

Amine.

Te Kupu a te Atua

Etahi o enei Waiata a Rawiri, ko ratou e whakarite ana i te Maramataka o te tau ranei,
a, ka mutu ia waiata, ia waiata, i nga ra katoa o te tau, na, ko tenei,

Kororia ki ...

Te Wiki tuatahi, me nga Ratapu o Réneti me te Mamaetanga — Waiata 95
1 Tena, kia waiata tatou ki a Thowa; e
kia hari te hamama ki te kamaka o to tatou whakaoranga.
2 Kia haere tatou me te whakawhetai atu ki tona aroaro; ®
kia ngahau hoki a tatou himene ki a ia.
3 No te mea he Atua nui hoki a Thowa, e
he Kingi nui i nga atua katoa.
4 Kei tona ringa nga wahi hohonu o te whenua; ®
a, nana nga maunga teitei.
5 Nana te moana, nana ano i hanga, °
a, na ona ringa i whai ahua ai te whenua maroke.
6 Haere mai tatou, kia koropiko, kia tuohu;
kia tukua nga turi ki te aroaro o Thows3, o to tatou Kaihanga.
7 Ko ia hoki to tatou Atua; ko tatou tana iwi e hépara ai,
nga hipi a tona ringa. ®



Ki te rongo koutou ki tona reo aianei!
8 Kaua e whakapakeketia 6 koutou ngakau; ®
kei péra me o te whakatoinga,
me o te ra o te whakamatautauranga i te koraha;
9 i ahau i whakamatautauria e 0 koutou matua, ®
i ata mohiotia, i to ratou kitenga and hoki i aku mabhi.
10 E wha tekau nga tau i hoha ai ahau ki tenei whakatupuranga,
na, ka mea ahau;
“He iwi ngakau kotiti ke ratou, kahore hoki ratou e mohio ki aku ara.”
11 Na reira i riri ai ahau, i oati ai hoki; ®
“E kore ratou e tae ki toku okiokinga.”

Te Wiki tuarua, me nga Rahina/Mane o Réneti me te Mamaetanga — Waiata
51
1 Tohungia ahau, e te Atua, kia rite ki tou atawhai; ®
kia rite ki tou aroha nui te murunga o oku he.
2 Horoia rawatia toku kino;
kia ma hoki toku hara.
3 E whaki ana hoki ahau i aku mahi tutai;
kei toku aroaro tonu toku hara.
4 He hara ki a koe, ki a koe anake, toku; i meatia ano tenei hé ki tou aroaro;
kia tika ai koe i tau korerotanga, kia ma ai hoki ina whakawa.
5 Na, i whakaahuatia ahau i roto i te kino, ®
i runga and i te hara toku whakahaputanga ki roto ki toku whaea.
6 Na, ko tau e matenui ai ko te pono i nga wahi o roto, ®
a, ka whakaakona oku wahi ngaro e koe ki te whakaaro nui.
7 Purea ahau ki te hihopa, &, ka ma ahau;
horoia ahau, 3, ka ma ke atu i te hukarere.
8 Meinga kia rongo ahau i te hari, i te koa, ®
a, ka whakamanamana nga iwi i whatia nei e koe.
9 Huna tou mata ki oku hara;
a, murua katoatia oku kino.
10 Hangga, e te Atua, he ngakau ma ki roto ki ahau; ®
whakahoutia hoki ki roto ki ahau he wairua tika.
11 Kaua ahau e maka i tou aroaro; ®
kaua hoki tou Wairua Tapu e tangohia i ahau.
12 Whakahokia mai ki ahau te hari o tau whakaoranga; ®
tautokona hoki ahau ki te wairua kakama.



13 Ko reira ahau whakaako ai i au ara ki te hunga tuta;
a, ka tahuri te hunga hara ki a koe.
14 Whakaorangia ahau i te hara toto, e te Atua,
e te Atua o toku whakaoranga, ®
a, ka waiatatia au mabhi tika e toku arero.
15 Whakatuwheratia oku ngutu, e te Ariki; ®
a, ka puaki i toku mangai te whakamoemiti ki a koe.
16 Kahore nei hoki koe e aro ki te patunga tapu, péenei kua hoatu e ahau. ®
Kahore koe e ahuareka ki te tahunga tinana.
17 Ko nga patunga tapu ma te Atua he wairua mart; ®
e kore koe e whakahawea e te Atua, ki te ngakau maru, ki te ngakau iro.
18 Kia pai koe ki te atawhai i Hiona; ®
hanga nga taiepa o Hiruharama.
19 Ko reira koe pai ai ki nga patunga tapu o te tika, ki nga tahunga tinana,
he mea whakaeke katoa; ®
ko reira ratou whakaeke ai i nga paru ki runga ki tou ata.

Te Wiki tuatoru, me nga Ratii/Tiirei o Réneti me te Mamaetanga — Waiata 56
1 Tohungia ahau e te Atua, ka horomia hoki ahau e te tangata; ®
e tikino ana ia ki ahau i te ra roa nei, i a ia e ngangare tonu nei.
2 E whai ana oku hoariri i te ra roa nei, kia horomia ahau;
he tokomaha nei hoki e whakaht ana, e whawhai mai ana ki ahau.
3 Ka whakawhirinaki ahau ki a koe ®
i te wa e mataku ai ahau.
4 Ma te Atua ahau ka whakamoemiti ki tana kupu;
e whakawhirinaki ana ahau ki te Atua, e kore ahau e wehi.
He aha ta te kikokiko e mea ai ki ahau?
5 E whakariroia kétia ana e ratou aku kupu i nga ra katoa; ®
heoi ano ta ratou e whakaaro ai ko te kino moku.
6 E huihui ana ratou, e piri ana; ®
e titiro matatau ana ki oku hikoinga, i a ratou e whanga nei ki toku wairua.
7 Ma te he koia ratou ka mawhiti ai? e
Kia riri koe, e te Atua, whakataka iho hoki nga iwi.
8 E taua ana e koe oku kopikopikotanga; ®
rongoatia oku roimata ki roto ki tau ipu; kahore ianei i tau pukapuka?
91 te ra e karanga ai ahau ka hoki whakamuri oku hoariri; ®
e matau ana ahau ki tenei, kei ahau hoki te Atua.
10 Ma te Atua ahau ka whakamoemiti ai ki tana kupu; ®



ma IThowa ahau ka whakamoemiti ai ki tana kupu.
11 E whakawhirinaki ana ahau ki te Atua; ®
e kore ahau e wehi. He aha ta te tangata e mea ai ki ahau?
12 Kei ahau nga kupu taurangi ki a koe, e te Atua; ®
me tuku e ahau nga whakamoemiti ki a koe.
13 Nau hoki toku wairua i whakaora kei mate; ®
e kore ianei koe e whakat i oku waewae kei paheke,
kia haere ai ahau i te aroaro o te Atua i roto i te marama o te hunga ora.

Te Wiki tuawha, me nga Raapa/Wenerei o Réneti me te Mamaetanga -
Waiata 6
1 E Thowa, kaua e whakattpehupehu mai ki ahau, ®
ina riri koe, kaua ano ahau e pakia ina arita mai koe.
2 E Thowa, tohungia ahau, he ngoikore hoki ahau; ®
rongoatia ahau, e lhowa, e ohooho ana hoki 6ku wheua.
3 E ohooho noa iho ana hoki toku wairua; ®
ko koe ia, e Thowa, kia pehea atu te roa?
4 Hoki mai, e Thowa, kia mawhiti atu toku wairua; ®
kia mahara ki tou aroha, & whakaorangia ahau.
5 Kahore hoki he mahara ki a koe ina mate; ®
ko wai hei whakawhetai ki a koe i roto i te reinga?
6 Mauiui iho ahau i toku auétanga;
e manu ana toku moenga i ahau a pau noa te po; ®
e whakamakiukaria ana e ahau toku takotoranga ki oku roimata.
7 Pakoko kau toku kanohi i te tangi; ®
kua koroheke haere i 6ku hoariri katoa.
8 Mawehe atu i ahau, e nga kaimahi katoa i te kino; ®
kua rongo nei hoki a Ihowa i te reo o taku tangi.
9 Kua rongo a Thowa ki taku inoi; ®
ka manako a Thowa ki taku karakia.
10 Ka whakama, ka pokaikaha noa iho oku hoariri katoa; ®
ka hoki ratou, ka pa whakarere atu te whakama.

Te Wiki tuarima, me nga Rapare/Taite o Réneti me te Mamaetanga — Waiata

13

1 Kia pehea te roa o tou wareware ki ahau, e Thowa? mo ake tonu atu ranei? ®
Kia pehea te roa o tau hunanga i tou mata ki ahau?

2 Kia pehea te roa o toku whakaaroaronga i roto i toku wairua,



o te pouri i roto i toku ngakau i ténei ra, i ténei ra? o
Kia pehea te roa o te whakakake mai a toku hoariri ki ahau?
3 Titiro mai, whakahokia mai he kupu ki ahau, e Thowa, e toku Atua; ®
whakamaramatia oku kanohi, kei moe ahau i te moe o te mate.
4 Kei mea mai toku hoariri, “Kua taea ia e ahau,”
kei whakamanamana oku hoariri, ina whakakorikoria ahau.
5 Ko ahau ia e whakawhirinaki ana ki tau mahi tohu;
ka whakamanamana toku ngakau ki tau whakaoranga.
6 Ka waiata ahau ki a Thowa3,
mona i atawhai mai ki ahau.

Te Wiki tuaono, me nga Ramere/Paraire o Réneti me te Mamaetanga -
Waiata na 22
1 E toku Atua, e toku Atua, he aha koe i whakarere ai i ahau?
He aha koe i matara atu ai ki te whakaora i ahau
i nga kupu hoki o taku hamama?
2 E toku Atua, e karanga nei ahau i te awatea, heoi, kahore koe e rongo, ®
i te po ano kahore ahau e wahang.
3 Otiia he tapu koe, ®
kei nga whakamoemiti a Tharaira tou nohoanga.
4 T whakawhirinaki 0 matou matua ki a koe, ®
i whakawhirinaki, a, whakaorangia ana e koe.
5 I karanga ratou ki a koe, a, kua ora; ®
i whakawhirinaki ki a koe, 3, kihai i whakama.
6 Ko ahau ia he toke, ehara i te tangata; ®
e tawaia ana e te tangata, e whakahaweatia ana e te iwi.
7 Kataina iho ahau e te hunga katoa e kite ana i ahau, ®
ko ana 0 ratou ngutu, riird ana 0 ratou matenga, e ki mai ana,
8 “Tukua atu koe ki a Thowa, mana ia e whakaora; ®
mana ia e whakaora, e pai ana hoki ia ki a ia.”
9 Nau ia ahau i whakawhanau mai i roto i te kopt, ®
i mea hoki kia tamanako, i ahau i nga @ o toku whaea.
10 He mea whakarere atu ahau ki runga ki a koe no te koptt mai; ®
ko koe toku Atua nd te kopa mai ano o toku whaea.
11 Kei mamao atu i ahau, e tata ana hoki te he,
kahore hoki he kaiawhina.
14 Kua ringihia ahau, ano he wai, kua takoki katoa oku iwi; ®
me te ware pi toku ngakau, e rewa ana i waenganui i oku whekau.



15 Kua maroke toku kaha, ano he maramara rihi,
piri tonu toku arero ki oku kauae. ®
Kua whakatakotoria and ahau e koe ki te puehu o te mate.
16 Kua karapotia nei hoki ahau e te kirehe,
kua muia e te whakaminenga o nga tangata hara; ®
kua pokaia e ratou oku ringa me 6ku waewae.
17 E taea e ahau te tatau oku iwi katoa; ®
e titiro mai ana ratou, e matakitaki ana ki ahau.
18 E wehewehea ana oku kakahu mo ratou,
e maka rota ana mo toku weruweru.
19 Kaua ra ia koe e matara atu, e Thowa;
e toku kaha, hohoro mai hei awhina moku.
20 Whakaorangia toku wairua i te hoari, ®
taku hoki e matenui nei i te kurf.
21 Whakaorangia ahau i te mangai o te raiona. ®
Ae, i nga haona o nga kau maka kua
whakahokia mai e koe he kupu ki ahau.
22 Ka korerotia e ahau tou ingoa ki oku téina, ®
ka whakamoemititia koe e ahau i waenganui i te whakaminenga.
23 E te hunga e wehi ana ki a Thowa, whakamoemiti ki a ia; ®
whakakororiatia ia, e te uri katoa o Hakopa,
kia wehi hoki ki a ia, e te uri katoa o Tharaira.
24 Kihai hoki ia i whakahawea,
kthai i whakarihariha ki te aué o te ngakau mamae; ®
kihai ano i huna i tona mata ki a ia,
engari i tana karangatanga ki a ia i whakarongo ia.
25 Ko koe taku e whakamoemiti ai i waenganui o te whakaminenga nui, ®
ka whakamana e ahau aku kupu taurangi
ki te aroaro o te hunga e wehi ana ki a ia.
26 Ka kai te hunga mahaki, &, ka makona; e
ka whakamoemiti ki a Thowa te hunga e rapu ana ki a ia.
Kia ora tonu 6 koutou ngakau, ake, ake!
27 E mahara nga pito katoa o te whenua, &, ka tahuri ki a Thowa; e
ka koropiko ano nga hapu katoa o nga iwi ki tou aroaro.
29 Ka tuohu ki tona aroaro te hunga katoa e heke ana ki te puehu; *
tae noa ki te tangata kahore e ora i a ia tona wairua.
31 E haere mai ratou, e kauwhau i tona tika ki te iwi e whanau a mua, ®
he meatanga ténei nana.



Te Wiki tuawhitu, me nga Rahoroi/Hatarei o Réneti me te Mamaetanga —
Waiata 147a
1 Whakamoemititia a Thowa! He pai hoki te himene ki to tatou Atua; ®
ahuareka rawa, ataahua tonu te whakamoemiti.
2 Ko Thowa hei hanga i Hiruharama;
mana hoki nga whati o Tharaira e kohikohi.
3 Ko ia hei rongoa i te hunga ngakau mara; ®
mana e takai 0 ratou wahi mamae.
4 E taua ana e ia nga wheta, te maha; o
e huaina ana hoki e ia 0 ratou ingoa katoa.
5 He nui t0 tatou Ariki, he nui hoki tona kaha;
e kore e taea tona matauranga te whakaaro.
6 Ko Thowa te kaitautoko mo te hunga mahaki; o
ka turakina e ia te hunga kino ki te whenua.
7 Waiata, whakawhetai ki a Thowa;
himene i runga i te hapa ki to tatou Atua;
8 Ko ia nei te kaiuwhi i te rangi ki nga kapua,
te kaihanga i te ua mo te whenua;
e whakatupu ana ia i te tarutaru ki runga ki nga maunga.
9 E homai ana e ia he kai ma te kirehe;
ma nga pi raweni hoki ina tangi.
10 E kore ia e ahuareka ki te kaha o te hoiho;
e kore ia e manako ki nga waewae o te tangata.
11 E manako ana a Thowa ki te hunga e wehi anaiaia, ®
ki te hunga e tamanako ana ki tona aroha.

Waiata Whakamoemiti na te Kawenata Hou
ko tenei
Waiata Whakamoemiti tuatahi
1 Ahakoa hoki i a Karaiti Thu te ahua o te Atua, ®
kihai i meinga e ia te rite ki te Atua hei taonga kapo mai.
2 Engari i mea i a ia and kia poaha, ka mau ki te ahua o te pononga, ®
ka meinga kia rite ki te tangata;
3 &, ka kitea nei tona ahua e rite ana ki to te tangata,
ka whakapapaku iaiaia, ®
ka meinga kia ngohengohe ahakoa ki te mate, de ra, ki te mate o te ripeka.
4 Na konei whakateiteitia ake ana ia e te Atua, ®



a, hoatu ana ki a ia te ingoa nui atu i nga ingoa katoa;
5 kia tuku ai i runga i te ingoa o Thu nga turi katoa, ®
0 nga mea i te rangi, o nga meai te whenua, o nga meairaroite whenua;
6 a, kia whakaae nga arero katoa ko Thu Karaiti te Ariki, ®
hei whakakororia i te Atua Matua.
Piripai 2.6-11
Kororia ki ...

ko tenei ranei

Waiata Whakamoemiti tuarua

Te Kaiwhakaora O Te Ao

1 E Thu, te Kaiwhakaora o te ao, haere mai ki a matou i tou aroha noa; ®
ko koe anake hei whakaoranga, hei awhina mo matou.

2 Ma tou ripeka me tou tukuna ki te mate
kua wewetea ai e koe tou iwi kia haere noa;
ko koe anake hei whakaoranga, hei awhina mo matou.

3 I te wa i takinotia ai ratou i whakaoratia ai e koe au akonga; ®
ko koe anake hei whakaoranga, hei awhina mo matou.

4 T tau mahi tohu nui whakaharahara, wetekina 0 matou mekameka; ®
murua nga hara o tau hunga katoa.

5 Whakakitea mai ki a matou hei Kaiwhakaora, hei Kaiwhakawatea; ®
whakaorangia, awhinatia mai matou, kia whakamoemiti ki a koe.

6 Haere mai, noho mai i waenga i a matou, e te Ariki, e Thu Karaiti; ®
whakarongo mai ki & matou inoi,
noho tahi mai koe ki a matou i nga wa katoa.

7 I tou hokinga mai i runga i te kororia; ®
kia whakangatahitia matou me koe i tou rangatiratanga.

8 Kia whakawhetai matou ki a koe, e te Ariki. o
Areruia. Amine.
Kororia ki ...

Nga Panui Karaipiture
ko tetahi o enei panui, ko tetahi no te Maramataka o te tau ranei

Te Wiki tuatahi, me nga Ratapu o Réneti me te Mamaetanga

Ka herea e Aperahama a Thaka, tana tama, whakatakotoria iho ki te ata, ki
runga ki nga wahie. Na, ka totoro atu te ringa o Aperahama, ka mau ki te
maripi hei patu mo tana tama. N3a, ko te karangatanga mai a te anahera a



Thowa ki a ia i runga i te rangi, ka mea, “E Aperahama, e Aperahama!” ka mea
ia, “Tenei ahau.” Na, ka mea ia, “Kaua e totoro tou ringa ki te tamaiti, kaua
ano hoki teétahi mea e meatia ki a ia. Katahi hoki ahau ka matau e wehi ana koe
i te Atua, i a koe kihai nei i kaiponu i tau tamaiti, i tau huatahi, i ahau.”

Kenehi 22.9b-12

Te Wiki tuarua, me nga Rahina/Mane o Réneti me te Mamaetanga

I a tatou hoki e ngoikore tonu ana, i te wa i rite ai, ka mate a te Karaiti mo te
hunga karakiakore. E mate whakauaua hoki tetahi mo te tangata tika; tera pea
ia tetahi e maia rawa kia mate mo te tangata pai. Heoi, e whakakitea nuitia ana
e te Atua tona aroha ki a tatou, i te mea, i a tatou ano e hara ana, ka mate a te
Karaiti mo tatou.

Roma 5.6-8

Te Wiki tuatoru, me nga Ratii/Tiirei o Réneti me te Mamaetanga

Ka mea a Thowa, “Korero ki te huihuinga katoa o Tharaira, mea atu, Hei te
tekau o nga ra o ténei marama, me tango he reme ma ratou e ténei, e ténei, kia
rite ki nga whare o nga matua, he whare, he reme. A, me pénei ta koutou kai i
taua mea; kia whitikiria 6 koutou hope, hei 6 koutou waewae 6 koutou ht, ko
a koutou tokotoko hoki ki 0 koutou ringaringa; kia hohoro hoki te kai. Ko te
Kapenga hoki a Thowa tena. Ta te mea ka tika ahau ra waenganui o te whenua
o Thipa i taua po, ka patu hoki i nga matamua katoa i te whenua o Thipa, i te
tangata a tae iho ana ki te kararehe; a, ka puta aku whakawa ki nga atua katoa
o Thipa. Ko Thowa ahau. A, hei tohu m6 koutou te toto i nga whare e noho ai
koutou; &, ka kite ahau i te toto, ka kape ahau i a koutou, e kore ano hoki te
whiu e pa ki a koutou hei whakamate, ina patu ahau i te whenua o Thipa.”
Ekoruhe 12.3, 11-13

Te Wiki tuawha, me nga Raapa/Wenerei o Réneti me te Mamaetanga

Ka mea a Mohi, “A tenei ake, a te wa e tae mai ai eénei mea katoa ki a koe, te
manaaki me te kanga, i hoatu nei e ahau ki tou aroaro, a, ka mahara tou
hinengaro ki aua mea i roto i nga iwi katoa e peia ai koe e Ihowa, e tou Atua ki
reira, 4, ka tahuri koe ki a Thowa, ki tou Atua, ka whakarongo ki tona reo, ki
nga mea katoa e whakahau nei ahau i ténei ra ki a koe, koutou ko au tamariki,
i tou ngakau katoa, i tou wairua katoa, katahi a Thowa, tou Atua, ka
whakaputa ke i tou parautanga, ka aroha ano ki a koe, ka tahuri hoki, ka
kohikohi i a koe i roto i nga iwi katoa i whakamararatia atu ai koe e Thows, e
tou Atua ki reira. Mehemea tera etahi o koutou i peia kei nga topito ra ano o te



rangi, ka kohikohia mai ano koe e Thowa, e tou Atua, i reira, ka tikina ano koe e
ia ireira.”
Tiuteronomi 30.1-4

Te Wiki tuarima, me nga Rapare/Taite o Réneti me te Mamaetanga

Kua ripekatia tahitia ahau me te Karaiti; 3, e ora nei, ehara i te mea ko ahau,
engari, ko te Karaiti e ora ana i roto i ahau. E ora nei hoki ahau i roto i te
kikokiko, he oranga na te whakapono ki te Tama a te Atua, i aroha nei ki ahau,
i tuku nei i a ia moku.

Karatia 2.20

Te Wiki tuaono, me nga Ramere/Paraire o Réneti me te Mamaetanga

He ahakoa ra, ko nga mea i waiho ra e ahau hei taonga ki ahau, kua kiia ake e
ahau hei rukenga, i te mea ka whakaaro nei ki a te Karaiti. Ae ra, kiia iho e
ahau nga mea katoa hei rukenga, i te mea ka whakaaro nei ki te pai
whakaharahara o te matauranga ki a Karaiti Thu, ki toku Ariki. He whakaaro
nei ki a ia i riro ai éna mea katoa oku ki te kore, ae ra, kiia iho e ahau hei paru,
kia whiwhi ai ahau ki a te Karaiti; kia kitea ai hoki kei roto ahau i a ia, kahore
he tika oku ake, ara he tika i te ture, engari ko téra e na runga ana mai i te
whakapono ki a te Karaiti, ko te tika a te Atua na te whakapono. Kia matau ai
ahau ki a ia, ki te kaha hoki o tona aranga mai, ki te urunga tahitanga hoki ki
ona mamae, he mea whakaahua kia rite ki tona matenga; me kore ahau e
tutuki ki te aranga mai i roto i te hunga mate.

Piripai 3.7-11

Te Wiki tuawhitu, me nga Rahoroi/Hatarei o Réneti me te Mamaetanga

Ka moi atu e ahau, a Raniera, ki te Ariki, ki toku Atua, ka mea, “N3,
whakarongo aianei, e to matou Atua, ki te inoi a tau pononga, ki ana tangi, kia
marama ano tou mata ki tou wahi tapu kua ururua nei, me whakaaro ki te
Ariki. Kia anga mai, e toku Atua, tou taringa, whakarongo hoki, titiro mai hoki
ou kanohi, kia kitea ai e koe 6 matou matenga, me te pa ano kua huaina nei tou
ingoa mo reira. Ehara hoki i te mea he tika no matou i tukua atu ai e matou a
matou Tnoi ki tou aroaro, engari he nui no au mahi tohu. Whakarongo, e te
Ariki! E te Ariki, murua te he! E te Ariki, whakarongo mai, e mahi! Kaua e
whakaroa; kia mahara ano ki a koe, e toku Atua, kua oti hoki tou ingoa te
whakahua mo tau pa, mo tau iwi.”

Raniera 9.17-19



Te Waiata a Hakaraia

Kianga mo nga ra noa itho

He mea hoki na te aroha, na te mahi tohu a to tatou Atua, ®
na reira hoki i puta mai ai te ptiaotanga o runga ki a tatou.
Kianga mo Reéneti, ranei

Hei whakamatau i tou iwi ki te whakaoranga, e te Atua, ®
i 0 ratou hara e murua ana.

Kianga mo te Mamaetanga, ranei

Ko te korero o te ripeka ki te hunga e whakangaromia ana
he mea wairangi, ®

kia a ratou ia, ki te hunga e whakaorangia ana

ko te kaha tera o te Atua.

Kianga mo ratou i Patua mo te whakapono

Ka koa te hunga e whakamatea ana mo te tika, ®

no ratou hoki te rangatiratanga o te rangi.

Kia whakapaingia te Ariki, te Atua o Tharaira: e
kua titiro mai hoki ia, kua hoko i tana iwi.
Kua whakaarahia ake e ia he haona whakaora mo tatou: e
i roto i te whare o Rawiri, o tana pononga.
Ko tana hoki ia i korerotia e te mangai o ana poropiti tapu: ®
no te timatanga iho and o te ao:
Hei whakaora i a tatou i 0 tatou hoa whawhai: e
i te ringa ano o te hunga katoa e kino ana ki a tatou;
Hei whakaputa i te mahi tohu ki 0 tatou tapuna: e
hei whakamahara ki tana kawenata tapu;
Ki te oati i oati ai ia ki a Aperahama: ®
ki to tatou tupuna.
Kia tukua mai e ia ki a tatou he ora i te ringa o 6 tatou hoa whawhai: e
kia mahi wehikore tatou ki a ia,
I runga i te tapu, i te tika, ki tona aroaro: ®
i nga ra katoa e ora ai tatou.
A, ko koe, e tama, ka kiia ko te poropiti a te Runga rawa: ®
e haere hoki koe i te aroaro o te Ariki, hei whakapai i ona ara;
Hei whakamatau i tana iwi ki te ora: ®
i 0 ratou hara e murua ana;
He mea hoki na te aroha, na te mahi tohu a to tatou Atua:
na reira hoki i puta mai ai te ptiaotanga o runga ki a tatou,



Hei whakamarama i te hunga e noho ana i te pouri,
i te atarangi hoki o te mate: ®
hei whakatika i 0 tatou waewae ki te huarahi o te rangimarie.
Ruka 1.68-79
Kia whakakororiatia te Matua, te Tama; °
me te Wairua Tapu;
ko te ritenga ia i te tTmatanga, a ténei ano inaianei; °
a ka mau tonu iho, a ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; *
mai i te timatanga, ki ténei wa,
a, haere ake nei. Amine.

Kianga ano

Nga Inoi

Nga tnoi takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te rad, te inoi mo te Ramere/Paraire, te tnoi mo Reneti me te Mamaetanga
ranei

Te Inoi mo Ramere/Paraire

E Thu Karaiti, whakarongo mai ki & matou inoi

kia awhinatia matou kia mohio ai ki nga whakawai,

kia pono tonu te anga atu, kia kaha te atete,

kia ngakau mahaki hoki ki te tuku i te kororia ki te Atua.

Amine.

Te Inoi mo Réneti

E te Atua kaha rawa, atawhai,

kaore koe e mauahara ki nga mea kua hangaia e koe,

a e murua ana e koe nga hara o te hunga ngakau ripenets;
hanga ki roto i a matou he ngakau hou, he ngakau iro,

kia tahuri ai matou ki a koe ki te whaki i 0 matou hara,

ka whiwhi matou ki te tino houhanga o te rongo;



ko Thu Karaiti to matou Kaiwhakaora.
Amine.

Te Inoi mo te Mamaetanga

E te Atua kaha rawa, ora tonu,

i tou aroha atawhai ki a matou

tukuna mai ana e koe tau Tama kia whakatangatatia ai,
kia whakamatea ai hoki i runga i te ripeka;
meinga matou kia aru i te tauira

o tona ngakau mahaki

kia whai panga hoki ki tona aranga tino ataahua;
ko ia e ora ana e kingi tahi ana

me koe me te Wairua Tapu,

kotahi and Atua, aianei, a ake tonu atu.

Amine.

Te Inoi a te Ariki
E te Ariki, maharatia mai matou i tou rangatiratanga;
akona hoki matou ki te inoi.
E to matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo ténei ra.
Murua 6 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino;
Nou hoki te rangatiratanga, te kaha,
me te kororia,
Ake ake ake. Amine.



Te manaakitanga

Ma te Atua o te timanako,
e whakati 0 tatou ngakau
ki te koa, ki te rangimarie
kia pono ai tatou,

i runga i te ihi, i te mana,

o te Wairua Tapu. Amine.

I te wa o Reneti, ko tenei ranei:

E te Karaiti, to matau Kaiwhakaora, whakaaturia ki a matau tou aroha me
tou atawhai.

Amine.

I te wa o te Mamaetanga, ko tenei ranei:

Kia whakameatia te Ripeka whakaora hei matapuna mo matau harikoa me
te rangimarie.

Amine.

Kia whakapaingia te Ariki.
Ki te Atua ia te whakawhetai.



